
PYRO – ALLES NUR FÜR HIP HOP 
VOM ALBUM „ROHKOST“ 2017 - (TEXT IST URHEBERRECHTLICH GESCHÜTZT) 

 
REF KURZ 
UND DAS ALLES NUR FÜR // HIP-HOP / HIP-HOP 
SAGS NOMOL FÜR // HIP-HOP / HIP-HOP 
MINI ERSCHTI LIEBI SCHO SIIT X-JOHR // HIP-HOP / HIP-HOP 
E FLASH WO NIT VERGBYGOHT //HIP-HOP 
SORGT DRFÜR DAS MINI WÄLT NIT STILLTSTOHT 
 
PART 1 
HEY MAN ICH WEISS NO GENAU 
I HA MR GSEIT ICH RAP NIE E S "ICH WEISS NO GENAU" 
WAS ISCH PASSIERT MAN - ICH WEISS NÜM GENAU 
ICH HA ERKENNT ES GIT KAI GRÄNZE IM SOUND 
DENN MI HÄRZ ISCH ARCHITEKT BI DÄNE LINES WON ICH BAU 
I HA KAI PLAN WAS DINE MACHT - ABER MI HIP HOP GFALLT 
UND AER BOUNCED WILLIG ZU DÄM TAKT SO WIENE PING PONG BALL 
E BITZLI WENIGER REBELLISCH - LANGSAM WIRD ÄR ALT 
DOCH SCHEISSE RICHTIG AB GOHTS NUMME WEN DAS DING DO KNALLT 
UND NEI ICH LIEB DIE MUSIK NIT ICH KUM INS SCHWÄRME WIE NE TEENIE 
FIECHTI AUGE UND ES GFÜHL AS WÜRD I S ERSCHTE MOL VERLIEBT SY 
MIR HÄN ZÄME WAS ERSCHAFFE US EM NIX 
HÜT MACHE MER ZÄME PLATTE - SPIELE ZÄME AN DE GIGS 

PART 2: 
DAS GOHT AN ALLI WO S LIEBE UND UNS MOL FÜR MOL E FESCHT BEREITE 
S PUBLIKUM WO ABGOHT VO DE ERSCHTE BIS ZUR LETSCHTE REIHE 
DIE WO UNTERSTÜTZE UND AU HINTER DE KULISSE KRAMPFE 
WO ME OFT NIT GSEHT ABER AN EUCH GOHT ES RIESEDANGGE 
AN ALL DIE HEADS WO UNSRE SOUND SUPPORTE - PARTY MACHE 
FANS WO UNSRI CDS KAUFE OBWOHL SIS KÖNNTE ABELAADE 
DIE GEILE SIECHE WONE HIP HOP JAM UF BEI STELLE 
SICH E ARSCH UFRISSE BIS DIE BÜHNI STOHT UND D MIKES BRENNE 
(HIP HOP) ......JEDES ALTER JEDI HÄRKUNFT ISCH VERTRÄTE 
UND E BLICK IN ALL DIE GSICHTER TRIBT MI A NO WITER Z RAPPE 
SPUER VERBUNDHEIT IM HÄRZ AS OB MR SCHWESTERE ODR BRIEDER SIN 
UND I GSEHS IN EURE AUGE OB SI FUNKLE WENI LIEDER BRING 
BUEHNE SIN US BETON MIR SIN DICHTER VOO DE STROSSE 
UNSRI E UFTRITT UNSRE LOHN MR TROIME IMMERNO VO GROSSEM 
UNSRI SPOTLIGHTS SIN LAETERNE - UNSRI STADT ISCH E WIENE BUEHNEBILD 
LEBAENDIGI FASSADE WO DIE FARB IN ALL DAS TRÜEBE BRINGT 

BRIDGE 
MIR SCHEISSEGAL WAS ANDRI MEINE MAN 
U ZELEBRIER MI HIP HOP – MI…MIN HIP HOP 
 
PART 3 
ICH HA MI NIEMOLS ALS N HIPPIE GFÜHLT TROTZ PEACE LOVE AND UNITY 
HIP-HOP ISCH BEWIIS GSY DAS TROTZ UNTERSCHIED KASCH DUNDE SY 
BACK UF EM BEAT - AS HÄTTI NIEMOLS ÖBIS ANDERS GMACHT 
D AUGE RICHTIG HORZIONT - MI HÄRZ DAS BLIBT IN BASELSTADT 
DIE MUSIK MAN ICH LIEB SI WILL SI VIILNE STIMME CHANCE GIT 
ICH LIEBS SIE WILL SIS LIEBT WIE ICH - ICH LIEB SI WILL SI LIEBI GIHT 
ICH HASSES WEN SI NIIDISCH WIRD IDIOTE SE MIT HASS BEWÄRFE 
WEN FALSCHE STOLZ DRZUE FÜEHRT DAS MENSCH SUCKERS WÄRDE 
I BRUCH KAI HART DROOGE ODER UM MI FANTASIE Z BEFLÜGLE 
NUR PAAR DOSE IN DR NACHT WEN UF DE GLEIS WIDR PAAR ZÜG STÖHN 
ICH KÖNNT DAS GAR NIT GNIESSE HÄT ICH VO GROSSE KEINI CHANCE KRIEGT 
HA MI DUUREGSETZT - UND ALL DIE KRITIKER MIT WORT BEDIENT 
UND NEI ES - HÖRT NID UF ..ES KNALLT NO IMMER WIENE PLATZPATRONE 
RUFFKIDS US DE 90ER SIN IN ALL DE JOOHR  ERWACHSE WORDE 
ZYYTE HÄN SICH GÄNDRET DOCH NID MI LIEBI ZU RAP 
DEN  HIP HOP ISCH E TEIL VO MINER IDENDITÄT 

